
ANNOTATION 
Objective: of the topic is to analyze the comparative description and correlation of clinical 

and neurological factors that negatively affect the etiology of high-mandibular pathologies. 
Methods: as of the Bukhara State Medical Institute, 1197 patients who applied to the center 

"Dental Training-scientific and practical", of which 20-69 patients with impaired activity of the 
chakka-mandible, 608 patients in the age range, 589 teeth and row defects in the control group, but 
patients who did not find changes in the upper-lower jaw jaws. 

Results: in the study of pain in the gums and tongue, the tongue hurts in AG-1-14 (5.71%); 
AG-2-11 (7.14%); AG-3 – 14 (6.69%) patients, and the feeling of bitterness in the mouth - 
respectively in 28 (11.42%); 16 (10.38%); 18 it was noted that one (8.61%) patient was concerned; 
as well as the average intensity of feelings of pity in the mouth and tongue mucosa according to the 
vas indicator, respectively 4,4±1,8; 4,0±1,4; 3,8±1,2. It was worth it to score points. 

Conclusions. the bulk of the examined patients, regardless of which group they were in, 
registered cases of various discomfort and dysfunction during the lower movements. 

Keywords: lower jaw in the groin, pathological factors, neurological factors. 

АНАЛИЗ ВЗАИМОСВЯЗИ КЛИНИЧЕСКИХ И НЕВРОЛОГИЧЕСКИХ ФАКТОРОВ, 
НЕГАТИВНО ВЛИЯЮЩИХ НА ЭТИОЛОГИЮ ПАТОЛОГИИ ВИСОЧНО НИЖНЕ-

ЧЕЛЮСТНОГО СУСТАВА 

АННОТАЦИЯ 
 

Цель: является анализ сравнительного описания и соотношения клинических и 
неврологических факторов, негативно влияющих на этиологию патологий высочно-нижне 
челюстного сустава. 

Материал и методы: осмотрены в Бухарском государственном медицинском 
институте 1197 пациентов, обратившихся в "Стоматологический центр при Бухарском 
государственном медицинском институте, из них 20-69 летнем возрастном аспекте 608 
пациентов с нарушением функции височно-нижнечелюстного сустава. В контрольной группе 
589 пациентов с дефектами зубов и зубного ряда, также с не обнаруженными изменениями в 
высочно-нижнечелюстном суставе. 

Полученные результаты: при исследовании болевых ощущений в области десен и 
языка, обнаруженно, жжение языка у АГ-1-14 (5,71%); АГ-2-11 (7,14%); АГ-3 – 14 (6,69%) 
пациентов, а чувство горечи во рту - соответственно было выявлено у 28 (11,42%); 16 (10,38%); 
18 (8,61%). Также средняя интенсивность чувства жжения в области рта и слизистой языка по 
показателю ВАШ соответствовало 4,4±1,8; 4,0±1,4; 3,8±1,2. 

 Выводы. Основная масса обследованных пациентов, независимо от того, в какой 
группе они находились, регистрировали у себя случаи различного дискомфорта и дисфункции 
во время движений нижней челюсти.  

Ключевые слова: высочно нижне-челюстной сустав, патологические факторы, 
неврологические факторы. 

ЧАККА-ПАСТКИ ЖАҒ БЎҒИМИ ПАТОЛОГИЯЛАРИ ЭТИОЛОГИЯСИДА САЛБИЙ 

ТАЪСИР ЭТУВЧИ КЛИНИК-НЕВРОЛОГИК ОМИЛЛАР ҚИЁСИЙ ТАВСИФИ 
ҲАМДА ЎЗАРО БОҒЛИҚЛИГИНИ ТАҲЛИЛ КИЛИШ 

 
АННОТАЦИЯ 

Мақсад: Чакка-пастки жағ бўғими патологиялари этиологиясида салбий таъсир этувчи 
клиник-неврологик омиллар қиёсий тавсифи ҳамда ўзаро боғлиқлигини таҳлил қилишдан 
иборат. 

Материал ва методлар: сифатида Бухоро давлат тиббиёт институти “Стоматология 
ўқув-илмий-амалий” марказига мурожаат этган 1197 нафар беморлар, шундан чакка-пастки 
жағ бўғими фаолияти бузилиши мавжуд 20-69 ёш оралиғидаги 608 нафар бемор, назорат 
гуруҳида 589 нафар тиш ва тиш қатори нуқсони мавжуд ва чакка-пастки жағ бўғимида 
ўзгаришлар аниқланмаган беморлар олинган. 

Натижалар: милк ва тил соҳасида оғриқ ҳислари ўрганилганида, тилда ачиш АГ-1 – 14 
нафар (5,71%); АГ-2 – 11 нафар (7,14%); АГ-3 – 14 нафар (6,69%) беморни, оғизда ачиш ҳисси 
эса – мос равишда 28 (11,42%); 16 (10,38%); 18 нафар (8,61%) беморни безовта қилганлиги 
қайд этилди; шунингдек, оғиз ва тил шиллиғи соҳасида ачиш ҳиссининг ўртача интенсивлиги 
ВАШ ўлчови бўйича мос равишда 4,4±1,8; 4,0±1,4; 3,8±1,2 баллга тенг бўлди. 

Хулоса: Бизнинг фикримизча, беморларнинг ўрганилаётган гуруҳларида “шовқин” 
ҳодисалари ва оғриқлар чайнаш мушаклари ҳамда ЧПЖБ бириктирувчи аппаратнинг 
юкланиши ва дисфункцияси билан боғлиқ. 

Калит сўзлар: чакка пастки жағ бўғими, патологик омиллар, неврологик омиллар. 
 

Кириш. Чакка-пастки жағ бўғимида бўғим фаолияти бузилиш синроми клиник-
симптоматик белгиларнинг турли-туманлиги ва доимий тавсифда кечмаслиги ташхислашда 
мураккаблик туғдириши (Долгалев А.А., 2007; Каменева Л.А., 2015), айни вақтда 

тадқиқотларда патология белгиларини аниқ намоён эта оладиган усулларни яратиш, жумладан 
клиник-функционал, антропометрик, иммун-микробиологик, ижтимоий ва ускунавий 
тадқиқотлар (Василенко А.М., 2006; Гайворонский И.В., 2008; Бугровецкая О.Г., 2011) олиб 
борилаётганини ҳам кузатамиз. Тадқиқот натижаларида чакка-пастки жағ бўғими бўғим 
фаолияти бузилиш синдроми биринчи навбатда латерал қанотсимон чайнов мушаклар 
қисқариши тонуси бузилиши билан узлуксиз боғлиқ бўлиши таъкидланган (Семенюк В.М., 
Смирнов К.В., 2003; Сидоренко А.Н., 2012), ҳамда беморлар кўпинча пастки жағ 
ҳаракатларида “шовқин” ҳодисаларига, узоқ вақт чайнаганда ёки сўзлашув вақтида чайнов 
мушакларидаги оғриққа, чайнашнинг бузилиши, қулоқларнинг битиши ва улардаги шовқинга 
шикоят билан мурожаат қилишини айтишган (Рабухина Н.А., 2008; Корж Г.М., 2009; 
Каменева Л.А., 2015). Беморлар келтирадиган шикоятлар нафақат чакка-пастки жағ 
бўғимининг морфологик ва функционал ўзгаришлари билан, балки инсоннинг руҳий-хиссий 
ўзгаришлари (Сотникова М.В., 2009; Бессчастный Д.С., 2010) натижасида ривожланиши 
тўғрисида маълумотлар келтирилган.  

 Ушбу йўналишда кўп сонли тадқиқотлар ўтказилганлигига қарамасдан, турли ёш 
гуруҳларидаги аҳоли орасида чакка-пастки жағ бўғими фаолият бузилиши оқибатида - бош 
оғриғи, чайнашда қийналишлар, пастки жағ ҳаракатларидаги ўзгаришлар, тил учининг 
ачишиши сабаблари ҳақида маълумотга деярли эга эмаслиги, мутахассислар орасида ташхис 
қўйишда оммавий хатоликлари ва даволашда баҳолаш тизимининг ҳозирги кунгача 
яратилмаганлиги чакка-пастки жағ бўғими фаолият бузилишларига етарлича илмий эътибор 
қаратилмаганлигидан далолат беради. Юкорида санаб ўтилган тадқиқотларнинг тахлили – 
чакка-пастки жағ бўғими патологияси соҳасида етакчи олимларнинг фикрлари ва тадқиқот 
натижалари, хасталикнинг кенг тарқалганлиги, патогенезининг мураккаблиги ва турли клиник 
кечувга эгалиги, чакка-пастки жағ бўғими бўғим фаолияти бузилиш синдромини ташхислаш 
ва даволашнинг қийинлиги, беморларнинг руҳий мослашувчанлик даражаси, патологиянинг 
тиббий-ижтимоий аҳамиятдаги хасталиклар қаторига киритилишидаги нисбатан қарама-
қарши маълумотларни аниқланиши ушбу тадқиқотни ўтказилишига сабаб бўлди. патологияни 
эрта башоратлаш, нозологиясига аниқ ташхислаш тизимини яратиш, даволаш 
самарадорлигини ошириш масалалари долзарблигини англатади [1.2]. 

Мавзунинг мақсади: Чакка-пастки жағ бўғими патологиялари этиологиясида салбий 
таъсир этувчи клиник-неврологик омиллар қиёсий тавсифи ҳамда ўзаро боғлиқлигини таҳлил 
қилишдан иборат. 

Метериал ва методлар: сифатида Бухоро давлат тиббиёт институти “Стоматология 
ўқув-илмий-амалий” марказига мурожаат этган 1197 нафар беморлар, шундан чакка-пастки 
жағ бўғими фаолияти бузилиши мавжуд 20-69 ёш оралиғидаги 608 нафар бемор, - назорат 
гуруҳида 589 нафар тиш ва тиш қатори нуқсони мавжуд, лекин чакка-пастки жағ бўғимида 
ўзгаришлар аниқланмаган беморлар олинган. 

Натижалар ва таҳлиллар. ЧПЖБ ОДС мавжуд бўлган беморларда асосий клиник 
шикоят (унинг мезонлари БОХТ – бош оғриқларининг асосий таснифи, 2006 да таърифланган), 
шу жумладан пастки жағбўғими ва чайнаш мушаклари соҳасида оғриқ бўлди; яъни пастки 
жағҳаракатининг чекланиши, ЧПЖБ қирсиллаши ва шиқиллаши, ЧПЖБ ҳамда юзнинг ён 
юзалари соҳасида ноқулайлик ҳисси, суҳбат ва овқатланиш вақтида чайнаш мушакларининг 
тез чарчаси. 

Умуман олганда шикоятларнинг бундай умумий характери дифференциал 
диагностикани амалга ошириш ва ЧПЖБ ОДС диагностикасини ЧПЖБ артропатияси, учлик 
нерв тармоқларида невралгияда ҳамда юзда учрайдиган сурункали касалликларнинг бошқа 
турларидан, шунингдек умуртқа поғонаси бўйин бўлимининг остеохондрозидан (УБО) ҳамда 
бош ва бўйинда учрайдиган, оғриқ ҳамда ҳаракатлар чекланиши билан кузатиладиган бошқа 
касалликлардан алоҳида ўрганишни талаб этди. Беморлар клиник текширилганида 
текширилган беморлар кўрсатган оғриқ кузатилаётган соҳалар ажратилди: юзнинг тепа қисми, 
ЧПЖБ соҳаси; юз мушаклари ва ҳамда чайнаш мушаклари; юз соҳасида: 



БИОМЕДИЦИНА ВА АМАЛИЁТ ЖУРНАЛИ  |  ЖУРНАЛ БИОМЕДИЦИНЫ И ПРАКТИКИ  |  JOURNAL OF BIOMEDICINE AND PRACTICE                                                      №6 | 2022  

298 
 

Юзнинг тепа қисмида оғриқлар – оғриқ ҳислари юз соҳасида аниқланган беморларнинг 
шикоятлари ўзининг тарқалиш характери бўйича фарқ қилиши аниқланди. Кўрик вақида, 
юзнинг тепа қисмида, аниқ жойлашувга эга бўлмаган, бир томонлама ёйилган оғриққа АГ-1 
да – 28 нафар (11,42%); АГ-2 да – 22 нафар (14,28%); АГ-3 да – 20 нафар (9,56%) бемор шикоят 
қилди, ВАШ оғриқ ўлчови бўйича ўртача интенсивлик мос равишда 4,2±1,01; 4,6±1,11; 3,8±0,8 
баллга тенг бўлди; улардан иррадиация билан бир томонлама оғриқ мос равишда 17 (6,93%), 
9 (5,84%) ва 11 нафар (5,26%) беморни безовта қилди. 

Бўйин соҳасида оғирлик ва оғриқ ҳисларига АГ-1 да – 73 нафар (29,79%); АГ-2 да – 32 
нафар (20,77%); АГ-3 да – 38 нафар (18,18%) бемор шикоят қилди, уларда юз оғриғи қисқа 
муддатли анамнезда УБО остеохондрози кўринишида умуртқа поғонасида ёндош касаллик 
билан кузатилди. ВАШ оғриқ ўлчови бўйича ўртача интенсивлик уларда мос равишда 2,8±2,2; 
2,7±1,9; 2,1±1,6 га тенг бўлди. Анамнезда – текширишдан олдин сўнги 3 ойда, юзнинг тепа 
қисмида маҳаллий ҳар кунлик оғриқни 82 нафар (33,46%) (АГ-1); 45 (29,22%) (АГ-2); 42 нафар 
(20,09%) (АГ-3) бемор қайд этди, бунда барча гуруҳларда уларнинг ярмидан ками (мос 
равишда (35 - 14,28%); (20 - 12,98%); (18 – 8,61%)), аниқ жойлашувга эга бўлмаган бир 
томонлама оғриқни қайд этишди. Шу билан бирга, шу беморларда АГ-1 (38 – 46,34%) ва АГ-
2 (22 – 48,88%) қисқа муддатли анамнезда м.темпоралис проекциясида (чаккада оғриқ) (мос 
равишда 9 (10,97%); 4 (8,88%) нафар беморда) – пешана соҳасида маҳаллий оғриқ қайд этилди; 
бунда ВАШ оғриқ ўлчови бўйича ўртача интенсивлик 4,5±1,2 ва 4,1±1,1 баллга тенг бўлди. 
Шунингдек, юзда оғриқ аниқланган барча гуруҳдаги беморларда: ТТ соҳасида оғриқ ва 
ноқулайлик ҳисси, шунингдек м. массетер, м. темпоралис, м. птерйгоидеус 
медиалис/латералис соҳаларида акс этган мушак оғриқлари қайд этилди [3.4]. 

Юз соҳасида ачиш ҳиссига шикоятлар АГ-1 – 22 нафар (8,97%); АГ-2 – 18 нафар 
(11,68%) ва АГ-3 11 нафар (5,26%) беморда қайд этилди; маҳаллий увушиш ҳамда юз 
терисининг таъсирчанлиги камайиши кўринишидаги ноқулайлар ҳислар н. тригеминус 
тармоқларининг жароҳатли шикастланиши қайд этилган, мос равишда 23 (9,38%); 16 
(10,38%); 14 (6,69%) нафар беморда белгиланди. Оғриқ ҳиссининг тури сифатида ачиш 
ҳиссининг ўртача интенсивлиги ВАШ ўлчови бўйича мос равишда 3,5±0,5; 4,2±0,8 3,0±0,7 га 
тенг бўлди. 

ОБШҚ, милк ва тил соҳасида оғриқ ҳислари ўрганилганида, тилда ачиш АГ-1 – 14 
нафар (5,71%); АГ-2 – 11 нафар (7,14%); АГ-3 – 14 нафар (6,69%) беморни, оғизда ачиш ҳисси 
эса – мос равишда 28 (11,42%); 16 (10,38%); 18 нафар (8,61%) беморни безовта қилганлиги 
қайд этилди; шунингдек, оғиз ва тил шиллиғи соҳасида ачиш ҳиссининг ўртача интенсивлиги 
ВАШ ўлчови бўйича мос равишда 4,4±1,8; 4,0±1,4; 3,8±1,2 баллга тенг бўлди. 

Шунга қарамасдан, умуман юз соҳасида оғриқнинг турли кўринишлари беморларнинг 
учдан бир қисмидан ортиғини безовта қилди. Қисқа муддатли анамнезда (уч ойгача) кўрик ва 
шикоятларни аниқлаш даврида уларнинг асосий тавсифини таҳлили (барча ўрганилаётган 
гуруҳларда ижобий жавобларнинг ўртача сони) 1-жадвалда берилган. 

1-жадвал  
Орофациал соҳада клиник симптоматология (гуруҳларда ижобий жавобларнинг ўртача 

сони) 
 

Беморларнинг шикоятлари АГ-1 АГ-2 АГ-3 
М %х ларда М %х ларда М %х ларда 

Юз соҳасида маҳаллий оғриқ 55 - 22,44% 45 - 29,22% 18 - 8,61% 
Чакка соҳасида бош оғриқлари 118 –48,16% 59 –38,31% 102 –48,80% 
Пешана соҳасида бош оғриқлари 14 – 5,71% 8 – 5,19% 19 – 9,09% 
Елкаларда оғирлик ва оғриқ 49 – 20,0% 34 – 22,07% 17 – 8,13% 
УБО соҳасида оғриқ 38 – 15,51% 31 – 20,12% 32 – 15,31% 
Юз соҳасида увишиш  19 – 7,75% 21 – 13,63% 38 – 18,18% 
Тил соҳасида ачиш 13 – 5,30% 18 – 11,68% 18 – 8,61% 
Юзда иррадиация билан бир 
томонлама оғриқ (УБО, юз, чакка, тил 
илдизи соҳасида) 

28 – 11,42% 12 – 7,79% 4 – 1,91% 

Юзда оғриқ  58 – 23,67% 24 – 15,58% 12 – 5,74% 
Юзда ачиш ҳисси  26 – 10,61% 28 – 18,18% 24 – 11,48% 
Жами беморлар 245 154 209 

 
Агар жуфтликларни таққослаш усули билан гуруҳлар орасида ўрганилаётган 

шикоятлар ўртасида фарқ кўриб чиқиладиган бўлса, у қуйидаги ўзига хосликларни аниқлади: 
юз соҳасида маҳаллий оғриққа АГ-1 ва -2 беморлари шикоят қилишди, шунингдек 
қуйидагиларни тахмин қилиш мумкин: “юз соҳасида умумий оғриққа” (жойлашувини 
кўрсатмасдан) соматик азият чеккан беморлар шикоят қилишди, бу фақат оғриқ синдроми 
юзнинг муайян қисмида жойлашмаган ҳолатда содир бўлди. 

Патологиянинг белгиларининг бундай ўзига хосликлари натижасида бемор оғриқнинг 
аниқ жойлашувини айта олмайди, оғриқ эса кундан-кунга кўчиб, тананинг мутлақо турли 
қисмларида юзага келади. Шунингдек чакка соҳасидаги оғриқлар барча гуруҳдаги беморларни 
безовта қилди, бу ўрганилган ҳамма беморлар учун мазкур симптомнинг умумийлигидан 
далолат беради. Елкада оғирлик ва оғриқни ўрганилаётган барча гуруҳдаги беморлар қайд 
этишди, улар ўртасида статистик фарқ кузатилмади, ШОП соҳасидаги оғриқлар барча 
гуруҳдаги беморларни тенг даражада безовта қилди, тил соҳасида ачишга шикоятлар асосан 
АГ-2 беморларида учради, юзда иррадиация билан бир томонлама оғриқ фақат АГ-1 – 2 
беморларига ва қисман АГ-3 беморларига хос бўлди, юз териси соҳасида гиперестезия турли 
маҳаллий оғриқ АГ-1 ва АГ-2 беморларида аниқланди, юзда ачиш ҳисси АГ-2 ва 3-гуруҳга 
кирувчи, турғун оғриқли соматоформ бузилиш мавжуд беморларда кўпроқ кузатилди. 

Шундай қилиб, кўпроқ неврологик генездан азият чекаётган ҳамда дисфункцияли 
синдром (АГ-1 ва АГ-2) мавжуд беморларда r. n trigeminus давомида санчувчи ва ҳуружсимон 
характердаги оғриқлар, шу жумладан, юз соҳасида оғриқлар ҳамда r. n. Trigeminus I-III 
иннервация соҳасида увишиш ҳамда юза сезувчанлигининг камайишига шикоятлар бўлмади, 
шунингдек мазкур беморлар уларда оғриқ ёйилган эмас, иррадациясиз маҳаллий характерга 
эга эканлиги қайд этилди[5.6]. 

ЧПЖБ соҳасида оғриқларни ўрганиш давомида оғриқнинг ЧПЖБ ни қайси соҳасида 
жойлашуви ҳамда унинг кўрсаткичлари масаласига алоҳида эътибор қаратилди: 48 нафар 
(19,59%) (АГ-1), 21 нафар (13,63%) (АГ-2), 20 нафар (9,56%) (АГ-3) беморларда оғриқ 
ҳуружсимон характерга эга бўлди, мос равишда 51 нафар (20,81%), 28 нафар (18,18%), 22 
нафар (10,52%) беморда – доимий, мос равишда 51 нафар (20,81%), 44 нафар (28,57%), 31 
нафар (14,83%) беморда – фақат нутқ ёки чайнаш юкланишидан сўнг пайдо бўлди, мос 
равишда 48 нафар (19,59%), 22 нафар (14,28%), 19 нафар (9,09%) оғриқ тунда кузатилди, 
шунингдек, ВАШ оғриқ ўлчови бўйича ўртача интенсивлик 5,1±0,4; 4,7±0,43; 4,1±0,4 га тенг 
бўлди. 

Агар неврологик белгилар ҳамда ЧПЖБ дисфункциясини ўзаро солиштирсак, 
стоматологик патология, яъни, ЧПЖБ патологияси қуйидаги шикоятлар билан фарқ қилади: 
ЧПЖБ соҳасида маҳаллий оғриқ, ЧПЖБ соҳасида доимий оғриқ, ЧПЖБ соҳасида юкланиш 
(чайнаш, нутқ юкланиши) билан боғлиқ оғриқ. 

2-жадвал  
Клиник белгилар – шикоятлар мавжудлигининг ўртача частотаси (ўрганилаётган 

жами гуруҳдан ижобий жавобларнинг ўртача сони) 
 

Беморларнинг шикоятлари АГ-1 АГ-2 АГ-3 

ЧПЖБ соҳасида маҳаллий оғриқ 122/49,79% 48/31,16% 36/17,22% 
ЧПЖБ соҳасида ёйилган оғриқ 47/19,18% 41/26,62% 5/2,39% 
ЧПЖБ соҳасида ҳуружсимон оғриқ 59/24,08% 44/28,57% 16/7,65% 
ЧПЖБ соҳасининг доимий сирқираб оғриши 88/35,91% 25/16,23% 22/10,52% 
ЧПЖБ соҳасида юкланиш (чайнаш, нутқ) 
билан боғлиқ оғриқ 

96/39,18% 19/12,33% 42/20,09% 

ЧПЖБ соҳасида тунги вақтда оғриқ 48/19,59% 26/16,88% 32/15,31% 
Жами беморлар:  245 154 209 

7-жадвалдаги натижалардан кўриниб турибдики, бундай клиник суръат касаллик авж 
олган даврга хос (98% клиник кузатувларда) ва АГ-1, АГ-2, шу жумладан қисман АГ-3, 
Ҳелкимо индекси 5 баллдан юқори бўлган барча беморларда кузатилди. Гуруҳлар ўртасида 
берилган шикоятлардаги фарқ кўриб чиқилганида қуйидаги ўзига хосликлар аниқланди: 

- ЧПЖБ соҳасида маҳаллий оғриқ мазкур касалликка хос бўлиб, неврологик (мушак 
дисфункцияси) ва соматоформ бузилишлари мавжуд беморларда деярли фарқ қилмади; 

- АГ-1 беморлари учун маҳаллий оғриқ, доимий сирқираб оғриш ва ЧПЖБ соҳасида 
юкланиш билан боғлиқ оғриқлар хос; 

- АГ-2 беморларига, асосан, маҳаллий оғриқ ва ЧПЖБ соҳасида ёйилган оғриқ, 
шунингдек ЧПЖБ соҳасида ҳуружсимон оғриқ хос; 

- АГ-3 учун, асосан, ЧПЖБ соҳасида юкланиш билан боғлиқ оғриқ хос. ВАШ оғриқ 
ўлчови бўйича ўртача интенсивликдаги оғриқ мос равишда 4,8±1,1; 4,4±1,6; 3,9±1,1 баллни 
ташкил этди. 

Олинган натижаларнинг таҳлили бўйича айтиш мумкинки, юкланиш ва 
ҳаяжонланишда оғриқни аҳамиятли клиник белги ҳисобланади, у касалликнинг соматоформ 
генези учун хос бўлиб, АГ-1 ва 2 беморлар ўртасида анча фарқ қилди. 

Чайнов мушаклари соҳасида оғриқ ҳамда дисфункция ўрганилганида шикоятларнинг 
қуйидаги тури кўриб чиқилди (3-жадвал). 

3-жадвал  
Ўрганилган беморлар келтирган, чайнов мушаклари соҳасидаги оғриқ ва 

дисфункцияга шикоятлар частотаси 
 

Беморларда касаллик 
белгилари ва шикоятлар 

АГ-1 АГ-2 АГ-3 

Бруксизм 169/68,97%  89/57,79% 65/31,10% 
Оғриқ билан мушак-тоник 
синдром 

83/33,87% 58/37,66% 16/7,65% 

Оғриқсиз мушак-тоник 
синдром 

148/60,40% 103/66,88% 75/35,88% 

Чайнашда оғриқ 73/29,97% 44/28,57% 24/11,48% 
Чайнашнинг қийинлашиши 86/35,10% 49/31,81% 27/12,91% 

Юкланишсиз, мушакда 
оғриқ 

99/40,40% 33/21,42% 14/6,69% 

Ютинишнинг бузилиши 3/1,22% 2/1,29% 1/0,47% 
Жами беморлар 245 154 209 

 
Чайнов мушаклари соҳасида юкланиш ҳисси, шу жумладан “тортилиш” ва ноқулайлик 

ҳисси билан кузатиладиган m. masseter, m. pterygoideus lateralis/medialis га беморларнинг 
аксарият қисми шикоят қилди. Руҳий-ҳиссий юкланиш фонида намоён бўлувчи ва 
ҳаяжонланишда кучаювчи, тишларнинг сиқилиши, тунда ғичирлатиш билан кузатиладиган 
чайнаш мушаклари соҳасида юкланиш ҳиссига АГ-1 - 68,97%; АГ-2 - 57,79% ва АГ-3 да - 
31,10% беморлар шикоят қилишди. Шунингдек чайнаш мушаклари соҳасида оғриқ 
феноменлари ва функционал бузилишлар кузатилиб, улар ноқулайлик ҳисси, мушаклар 
заифлиги, шунингдек мушак-тоник бузилишлар фонида юзага келадиган енгил дизартрия 
билан бирга кечди. Ютинишнинг бузилиши (мушаклар сақланган ҳолатда) мос равишда 
1,22%, 1,29% ва 0,47% беморларда кузатилди [7.8]. 

Таҳлилларга кўра ЧПЖБ ОДС нинг алоҳида клиник белгилари сифатида чайнаш 
мушаклари соҳасида доимий юкланиш ва оғриқ ҳисси, маҳаллий оғриқни юзага келтирувчи 
ТТ мавжудлигини келтириш мумкин, чайнаш мушаклари соҳасида ёйилган оғриқ эса ОС 
пайдо бўлишини кучайтирди. Шу билан бирга хасталикнинг соматорф характерига эга 
беморлар учун ТТ (маҳаллий оғриқ кўринишида), шунингдек оғриқли мушак кучланиши ва 
чайнашда оғриқларнинг кучайиши хос бўлмади. Шу ўринда, ЧПЖБ ОДС ва ЧПЖБ 
артропатияси мавжуд беморлар касаллик пайдо бўлишининг алоҳида белгиларини жуда 

ўхшаш суръатини аниқлашганлигини айтиб ўтиш зарур. Бу ЧПЖБ ОДС да азият чекишнинг 
мураккаб клиник суръатини мўлжалли таҳлилини олиб боришни мақсадга мувофиқ қилади 
(диагностика мақсадида), бунда оғриқ белгилари шаклланишининг ҳам соматоформ, ҳам 
артропатик механизмларига катта аҳамият қаратилади, уларнинг солиштирма вазни 
ўрганилаётган гуруҳ беморларида турлича тақдим этилган. 

Юз соҳасида тортилиш ва ноқулайлик ҳиссига шикоятларни ўрганиш бўйича 
тадқиқотлар натижасида, АГ-1 33 нафар (13,46%), АГ-2 18 нафар (11,68%) ва АГ-3 да 10 нафар 
(4,78%) текширилган беморлар юз мушаклари соҳасида ноқулайликка шикоят қилишгани, 
шунингдек мос равишда 68 (27,75%), 32 нафар (20,77%) ва 11 нафар (5,26%) беморлар мимика 
мушаклари соҳасида “тортилиш” ва юкланиш ҳиссига шикоят қилишгани аниқланди. 

Тадқиқот босқичида ЧПЖБ ОДС ва ЧПЖБ артропатиясида чайнаш мушакларининг 
мушак-тоник бузилишлари мавжуд беморларга мўлжалланган неврологик кўрик олиб 
борилди, бунда қуйидаги мушакларнинг палпатор баҳоси берилди: м. темпоралес m. masseter, 
m. digastricus, m. sternocleidomastoideus, m. trapezius. Натижада чайнаш мушаклари соҳасида 
оғриқ феноменлари ва функционал бузилишлар аниқланди: палпатор тадқиқотда чайнаш 
мушакларида маҳаллий ва ёйилган оғриқлар – 56 (22,85%) (АГ-1), 38 (24,67%) (АГ-2), 24 
(11,48%) (АГ-3) беморда, маҳаллий оғриқ бўлмаганида чайнаш мушаклари соҳасида юкланиш 
мос равишда 138 (56,32%), 72 (46,75%), 42 (20,09%) беморда, чайнашнинг қийинлашиши 
(оғриқ, ноқулайлик ва мушак кучининг камайиши туфайли), чайнаш мушаклари соҳасида 
субъектив юкланиш ҳисси (юкланишсиз), доимий юкланиш ҳисси – мос равишда 60 (24,48%), 
25 (16,23%), 20 (9,56%) нафар беморларда. 

Маълумки, оғизни очиш амплитудаси бемор оғзини 50 мм га эркин ва оғриқсиз оча 
олганида, шунингдек 7 мм гача ён ва олд ҳаракатларини амалга оширган ҳолатда чекланмаган, 
шунингдек ЧПЖБ ОДС учун пастки жағамплитудасининг ортиши билан ЧПЖБ патологияси 
камдан-кам феномен бўлди. Шунингдек, оғиз очилишининг чекланиши, оғиз очиш 
функциясининг бироз чекланиши (оғизни 30-39 мм га очиш, 4 – 6 мм ён ва олд ҳаракатлар), 
функциянинг кучли чекланиши (оғизни 30 мм дан кам очиш, 0 – 3 мм ён ва олд ҳаракатлар) 
қайд этилди. Ўрганилаётган гуруҳларда пастки жағ қўзғалувчанлигига тегишли маълумотлар 
ўрганилди (ЧПЖБ дисфункцияси индекси бўйича ва қуйидагилар олинди: меъёрда амплитуда 
– АГ-1 да 118 нафар (48,16%) бемор, АГ-2 да 91 нафар (59,09%), АГ-3 да 64 нафар (30,62%) 
бемор, амплитуда ортган – мос равишда 78 (31,83%), 28 (18,18%), 44 (21,05%) нафар, 
амплитуда камайган – мос равишда 49 (20,0%), 10 (6,49%), 28 (13,39%) нафар бемор. 
Натижалар бўйича оғиз очилишининг чекланиши АГ-1 ва 2 даги беморлар учун муҳим, АГ-3 
беморлари ҳолатида эса кам аҳамиятли диагностик мезон ҳисобланади. 

пастки жағдевиацияси феномени кўриб чиқилганида, мазкур белгининг намоён бўлиш 
частотаси бўйича, АГ-1 ва 2 беморларида 65 дан 73% гача, АГ-3 беморларида эса 38% ҳолатда 
оғиз очилишида пастки жағсилжиши кузатилганлиги кўриниб турибди. Натижалар бўйича, 
оғиз фаол очилганида пастки жағдевиациясининг мавжудлиги/мавжуд эмаслик белгиси ЧПЖБ 
дисфункцияси ҳамда чайнаш мушакларининг мушак-тоник бузилишлари мавжуд беморларга 
хос ҳисобланиши ва фақат соматорф белгилар мавжуд беморлар учун хос эмаслигини тахмин 
қилиш мумкин.  
 Хулоса. Текширилган беморларнинг асосий қисми, улар қандай гуруҳга кирганидан қатъий 
назар, ўзларида пастки жағҳаракатлари вақтида турли ноқулайлик ва функция бузилиши 
ҳолатларини қайд этишган. Умуман олганда, пастки жағқўзғалувчанлигида чекланишларни 
АГ-1 да – 87 нафар (35,51%), АГ-2 да 50 нафар (32,46%), АГ-3 да – 32 нафар (15,31%) беморлар 
қайд этишди, бунда ҳаракатланганда пастки жағ“сакраши” мос равишда 82 (33,46%), 44 
(28,57%), 29 (13,87%) беморда ўринли бўлди, “шовқин” ҳолатлари (бўғимлар “ғирчиллаш”, 
“шиқирлаши”) – мос равишда 128 (52,24%), 65 (42,20%), 22 (10,52%) нафар беморда, 
санчадиган, тортилувчи, эзувчи, шишувчи характердаги оғриқлар – мос равишда 28 (11,42 %), 
11 (7,14%), 22 (10,52%) нафар беморда, тунда йўқолувчи сирқираб оғриш – мос равишда 128 
(52,24%), 70 (45,45%), 15 (7,17%) нафар беморда ўринли бўлди. Бизнинг фикримизча, 
беморларнинг ўрганилаётган гуруҳларида “шовқин” ҳодисалари ва оғриқлар чайнаш 

мушаклари ҳамда ЧПЖБ бириктирувчи аппаратнинг юкланиши ва дисфункцияси билан 
боғлиқ. 

